
ORGANI  SHQYRTUES  I  PROKURIMIT

Sipas Nenit 109 të Ligjit nr. 04/L-042 për Prokurimin Publik të Republikës se Kosovës, i 
ndryshuar dhe plotësuar me ligjin Nr. 04/L-237, ligjin Nr. 05/L-068 dhe ligjin Nr. 05/L-092

Një ankesë kundër: AGJENCIA KATASTRALE E KOSOVËS

Për Aktivitetin e Prokurimit Nr. i AP: 210/60100-26-8561-2-1-1

Sa i përket tenderit për Mirëmbajta e Sistemeve të Informacioneve Kadastrale të Tokave 
të Kosovës (SIKTK).

ANKESË

1.  Identifikimi i ankuesit*

Shëno emrin e plotë të kompanisë suaj PBC SH.P.K.
NUI 810845985
Adresa Rruga Bekim Fehmiu, 91
Vendi Prishtina
Kodi postar 10000
Numri Telefonit 

Emri i plotë i përfaqësuesit të kompanisë suaj Bashkim Selmani
Adresa elektronike bs@pbc.group
Data e parashtrimit të ankesës 02.11.2026

*Ankues do të thotë një palë e interesuar për parashtrim të ankesës.

2. Identifikimi i avokatit
Parashtruesi i ankesës mund ta parashtroj ankesën vetëm ose përmes avokatit të tij. Nëse 
ankesa parashtrohet përmes avokatit, atëherë duhet bashkangjitur autorizimin e përfaqësimit 
me PROKURË.
Shëno të dhënat si në vijim: 

Emri i avokatit      

Adresa e plotë      

Numri i Telefonit      

Numri i faks-it      

Adresa elektronike      



3.  Të dhënat mbi aktivitetin e prokurimit
Shëno një përshkrim te shkurtër lidhur me datën dhe vendin në të cilën  është publikuar “ Njoftimi  
për Kontratë” apo “Njoftimi për konkurs te projektimit” dhe, nëse aplikohet “Njoftimi për dhënie të 
Kontratës”  “Njoftimi për Rezultatet e Konkursit të Projektimit”, apo “Njoftimi për anulim te 
aktivitetit te prokurimit”, nëse aplikohet, afatin e fundit për dorëzimin e tenderit, datën dhe orën e 
fillimit të procesit për Hapjen e Tenderëve, si dhe kriteri për dhënie të kontratës:
Ankesa i përket grupeve:

Mirëmbajta e Sistemeve të Informacioneve Kadastrale të Tokave të Kosovës (SIKTK).
Njoftimi për Kontratë: 07.10.2026;
Kërkesa për informacione shtesë: 16.10.2026;
Publikimi i përgjigjeve/sqarimeve të AK-së: 20.10.2026;
Kërkesa për Rishqyrtim: 23.10.2026;
Njoftimi për pezullimin e aktivitetit për shkak të Kërkesës për Rishqyrtim: 
26.10.2026;
Njoftimi për shtyrjen e afatit për dorëzimin e ofertave: 27.10.2026;
Afati i ri për pranimin dhe hapjen e ofertave: 06.11.2026.

4.  Procesi i Hapjes së tenderëve, nëse aplikohet 
A keni marrë pjesë në procesin e Hapjes së tenderëve? Nëse po, specifikoni shkurtimisht 
ecurinë e procesit të Hapjes së Tenderëve. 

Po  Jo 

     

5. Njoftimi mbi Eliminimin e Tenderuesve, nëse aplikohet
A jeni njoftuar me shkrim lidhur me eliminimin tuaj nga pjesëmarrja e mëtutjeshme në 
aktivitetin e prokurimit ?

Po  Jo 

6. Zgjidhja preliminare e mosmarrëveshjeve
 A keni bërë  kërkese për rishqyrtim pranë AK lidhur me arsyet e eliminimit tuaj? 

Po  Jo 

Nëse po, ofroni detaje mbi këtë fakt dhe bashkëngjit një kopje te vendimit te miratuar nga 
AK gjate kontestit paraprak te zgjidhjes se mosmarrëveshjeve ne përputhje me nenin 108A 
te LPP-se.
Më datë 23.10.2026, kemi parashtruar Kërkesën për Rishqyrtim. Deri në këto 
momente, nuk kemi pranuar asnjë njoftim apo kërkesë për zgjatjen e afatit për 
shqyrtimin e Kërkesës për Rishqyrtim, ashtu siç parashihet me LPP, si dhe nuk na 
është dorëzuar asnjë vendim lidhur me Kërkesën për Rishqyrtim.



7. Dispozitat e shkelura nga Autoriteti Kontraktues
Specifikoni dispozitën ose dispozitat e LPP-së që supozohet të jenë shkelur nga Autoriteti 
Kontraktues që nga momenti i publikimit të Njoftimit për Kontratë/Konkurs te Projektimit, 
dhe nëse aplikohet  gjerë në përmbylljen e këtij aktiviteti të prokurimit me publikimin e 
Njoftimit për Dhënien e Kontratës apo Njoftimit për Rezultatet e Konkursit të Projektimit apo 
Njoftimit për Anulim.

Neni 7 i LPP-së;
Neni 27 i LPP-së;
Neni 28 i LPP-së;
Neni 51 i LPP-së;
Neni 69 i LPP-së;
Neni 108/A i LPP-së;
Neni 24.5 i RRPP-së;
Neni 24.7 i RRPP-së;
Neni 25.5 i RRPP-së;
Neni 25.17 i RRPP-së;
Neni 59 i RRPP-së;
Neni 60 i RRPP-së;
Neni 61 i RRPP-së;
Neni 61.3 i RRPP-së;
Neni 62 i RRPP-së;
Neni 63 i RRPP-së;
Neni 63.2 i RRPP-së.

** Sipas Nenit 118 të LPP, OSHP-ja do të kthej tarifën tuaj nëse ankesa aprovohet si e bazuar. OSHP-ja mund 
të kërkoj një gjobë shtesë deri në 5,000 Euro në rastet kur OSHP-ja konstaton që të gjitha apo cilado nga 
pretendimet e parashtruara në ankesë kane qenë  e rrejshme ose mashtruese.

8.  Deklaratë detale mbi faktet dhe argumentet
Përshkruani rrethanat faktike që përbëjnë supozimin për shkeljen e dispozitave të LPP-së. 
Ofroni deklaratë të qartë dhe të detajuar për faktet dhe argumentet të cilat mbështesin 
secilën bazë të ankesës tuaj.

I. OBJEKTI DHE NATYRA E ANKESËS
PBC SH.P.K., në cilësinë e operatorit ekonomik të interesuar, paraqet këtë ankesë kundër 
mosveprimit procedural të Autoritetit Kontraktues dhe kundër mosadresimit të plotë të 
pretendimeve materiale të ngritura me Kërkesën për Rishqyrtim të datës 23.10.2026. Kjo 
ankesë nuk kufizohet vetëm në heshtjen procedurale të AKK-së; PBC i qëndron të gjitha 
pretendimeve materiale të kërkesës së rishqyrtimit që nuk janë zgjidhur realisht dhe 
formalisht në dokumentet e tenderit.
Thelbi i ankesës është i dyfishtë: (i) AKK nuk ka nxjerrë dhe publikuar vendim të 
arsyetuar mbi Kërkesën për Rishqyrtim brenda afatit të paraparë; dhe (ii) korrigjimet e 
publikuara nuk adresojnë një pjesë të konsiderueshme të kritereve dhe paqartësive të 
kontestuara, prandaj pretendimet 1-11 dhe çështjet shtesë vazhdojnë të jenë aktuale.



II. PRETENDIMI PROCEDURAL - MOSNXJERRJA E VENDIMIT NË AFAT
Neni 61.3 i Rregullores Nr. 001/2022 për Prokurimin Publik përcakton se Autoriteti 
Kontraktues e shqyrton kërkesën brenda tre (3) ditëve të punës nga data e parashtrimit; 
vetëm në raste specifike të justifikuara ky afat mund të zgjatet për jo më shumë se tri (3) 
ditë shtesë dhe ankuesi duhet të informohet për këtë. Kërkesa e PBC-së është dorëzuar më 
23.10.2026.
Njoftimi i AKK-së i datës 27.10.2026 deklaron se shtyhet afati për hapjen e ofertave për 
shkak të procesit të shqyrtimit dhe trajtimit të kërkesave për rishqyrtim. Ky dokument, 
sipas përmbajtjes së tij, nuk përcakton shprehimisht se po zgjatet afati për nxjerrjen e 
vendimit sipas nenit 61.3, nuk përcakton kohëzgjatjen e zgjatjes dhe nuk përmban vendim 
mbi pretendimet e PBC-së.
Prandaj, shtyrja e afatit të ofertimit nuk mund të barazohet automatikisht me vendimin 
mbi kërkesën për rishqyrtim. Neni 63.2 i RRPP-së rregullon pikërisht situatën kur nuk 
nxirret vendim dhe nuk jepet njoftim për afat shtesë, duke i hapur OE-së rrugën për 
ankesë në OSHP pas skadimit të afatit përkatës.

Autoriteti Kontraktues nuk ka nxjerrë dhe publikuar vendim mbi Kërkesën për Rishqyrtim 
brenda afatit ligjor. Kërkesa është dorëzuar më 23.10.2026. Edhe duke marrë për bazë 
afatin maksimal të mundshëm prej tri (3) ditësh pune dhe tri (3) ditësh shtesë sipas nenit 
61.3 të RRPP-së, afati për nxjerrjen dhe publikimin e vendimit ka përfunduar më 
02.11.2026. Deri në këtë afat, AKK nuk ka publikuar vendim. Për pasojë, më 03.11.2026, 
afati maksimal ligjor për nxjerrjen dhe publikimin e vendimit mbi Kërkesën për 
Rishqyrtim është tejkaluar.

III. EFEKTI I KORRIGJIMEVE TË PUBLIKUARA
PBC e njeh faktin se AKK ka publikuar formularë B54 dhe versione të ndryshuara të 
dokumenteve. Megjithatë, ndryshimi i dosjes nuk e zëvendëson vendimin e arsyetuar mbi 
Kërkesën për Rishqyrtim dhe nuk e bën pa objekt një pretendim kur elementi material i 
kontestuar vazhdon të mbetet në fuqi.
Në veçanti, nga formulari B54 për kapacitetin teknik dhe profesional rezulton se janë bërë 
ndryshime kryesisht në mënyrën e dokumentimit (p.sh. largimi i noterizimit të disa 
diplomave), ndërsa për Zhvilluesit Senior .NET vazhdojnë të figurojnë .NET Framework 
dhe .NET Core, MVC, REST API, Clean Architecture, Microsoft SQL Server, query-t dhe 
dy projekte të nivelit Enterprise. E njëjta logjikë vlen edhe për disa pozita të tjera: kriteri 
material mbetet, edhe kur forma e dëshmisë është ndryshuar.
Për këtë arsye, më poshtë paraqiten të gjitha pretendimet materiale të Kërkesës për 
Rishqyrtim, një për një.

IV. PRETENDIMET MATERIALE
Pretendimi 1 - Menaxheri i Projektit: kushtëzimi me minimum dy projekte 
“Enterprise”
Gjendja e kriterit / faktit: Për Menaxherin e Projektit kërkohet minimum gjashtë (6) vite 
përvojë në menaxhimin e projekteve të TI-së, së paku një certifikim profesional nga 
alternativat e përcaktuara dhe, shtesë, menaxhimi i të paktën dy projekteve të 
mirëmbajtjes ose zhvillimit të sistemeve softuerike të nivelit “Enterprise”, me sisteme të 
ndërlidhura dhe shkëmbim të të dhënave.
Arsyetimi i PBC-së: PBC nuk konteston minimumin prej gjashtë viteve, shkollimin ose 
një nga certifikimet e kërkuara. Kontestohet kushti shtesë për dy projekte “Enterprise”, 
sepse ai kërkon histori të caktuar projektesh dhe jo vetëm aftësi profesionale relevante. 
Kur termi “Enterprise” nuk operacionalizohet me parametra të matshëm, ekspertë me 



kompleksitet realisht të krahasueshëm mund të trajtohen ndryshe vetëm për shkak të 
emërtimit të projektit.
Kërkesa: 
• Të largohet kërkesa për minimum dy projekte “Enterprise”.
• Të mbetet minimum gjashtë (6) vite përvojë profesionale relevante në menaxhimin e 
projekteve të TI-së.
• Shkollimi dhe një nga certifikimet e përcaktuara të mbeten të pandryshuara.

Pretendimi 2 - Zhvillues Senior .NET (3 zyrtarë): stack-u kumulativ dhe dy projektet 
“Enterprise”
Gjendja e kriterit / faktit: Për secilin nga tre Zhvilluesit Senior .NET kërkohen minimum 
pesë (5) vite përvojë, përvojë në .NET Framework dhe .NET Core, MVC, REST API, 
Clean Architecture, Microsoft SQL Server dhe query, si dhe pjesëmarrje në së paku dy 
projekte “Enterprise” si zhvillues senior.
Arsyetimi i PBC-së: Vendosja kumulative dhe individuale e të gjithë këtij historiku për 
secilin prej tre ekspertëve kërkon tri profile pothuajse identike dhe ngushton bazën e 
profesionistëve të pranueshëm. Kompetencat konkrete mund të jenë relevante për 
ekzekutimin, por jo domosdoshmërisht si histori eliminuese e secilit ekspert; aty ku natyra 
e punës e lejon, ato mund të mbulohen në nivel ekipi.
Kërkesa: 
• Të largohen si kushte individuale eliminuese historiku i veçantë në .NET 
Framework/Core, MVC, REST API, Clean Architecture, SQL Server dhe query.
• Të largohet kërkesa për minimum dy projekte “Enterprise” si zhvillues senior.
• Të mbetet minimum pesë (5) vite përvojë profesionale relevante në zhvillim, avancim 
dhe/ose mirëmbajtje të sistemeve softuerike.

Pretendimi 3 - Zhvillues Full-Stack: kombinimi i detyrueshëm i teknologjive dhe 
historikut të projektit
Gjendja e kriterit / faktit: Kriteri kërkon minimum katër (4) vite përvojë, Frontend me 
Angular/React/Vue, PHP ose ekuivalent dhe MVC, REST API dhe integrime, njohuri të 
dokumentuara në HTML/CSS/RWD dhe së paku një projekt me komponentë Frontend 
dhe Backend.
Arsyetimi i PBC-së: PBC konteston shndërrimin e pothuajse çdo komponenti teknik të 
rolit në kërkesë historike individuale. Një zhvillues me përvojë reale Full-Stack mund të 
jetë objektivisht i aftë edhe nëse CV-ja nuk dokumenton secilin komponent në 
kombinimin e kërkuar.
Kërkesa: 
• Të largohen si kushte të veçanta eliminuese historiku në Angular/React/Vue, PHP ose 
ekuivalent, MVC, REST API, HTML/CSS/RWD dhe projekti specifik Frontend/Backend.
• Të mbetet minimum katër (4) vite përvojë profesionale relevante në zhvillim, avancim 
dhe/ose mirëmbajtje të sistemeve/aplikacioneve web.

Pretendimi 4 - Database Developer/Administrator: High Availability, “Enterprise” 
dhe pragu 50 GB
Gjendja e kriterit / faktit: Kriteri kërkon minimum pesë (5) vite në Microsoft SQL Server 
dhe një varg aktivitetesh specifike, përfshirë High Availability, optimizime, 



procedura/funksione/triggerë, dy projekte “Enterprise” dhe databaza mbi 50 GB.
Arsyetimi i PBC-së: Vetë sqarimet e AKK-së pranojnë se kompleksiteti i databazës nuk 
përcaktohet vetëm nga madhësia, por edhe nga transaksionet, integrimet, performanca dhe 
High Availability. Kjo e dobëson logjikën e pragut absolut 50 GB si kriter historik 
eliminues.
Kërkesa: 
• Të largohen si kushte eliminuese historiku i detyrueshëm në High Availability, projekte 
“Enterprise”, databaza mbi 50 GB dhe parametra të tjerë specifikë të projekteve të 
kaluara.
• Të mbetet minimum pesë (5) vite përvojë relevante në administrim, zhvillim dhe/ose 
mirëmbajtje të bazave të të dhënave.
• Kompetencat konkrete të domosdoshme të trajtohen si kompetenca të punës, jo si histori 
e detyrueshme e një numri projektesh.

Pretendimi 5 - Mobile dhe Frontend Developer: Flutter/Dart, C#, ASP.NET Core, 
REST API dhe GIS/API
Gjendja e kriterit / faktit: Kriteri kërkon minimum tre (3) vite përvojë, Flutter/Dart, C#, 
ASP.NET Core, REST API dhe një projekt mobile me GIS/harta ose integrime komplekse 
API.
Arsyetimi i PBC-së: AKK ka sqaruar se kombinimi pasqyron arkitekturën e ARIS Mobile. 
Kjo mund të justifikojë kapacitetin e operatorit në nivel ekipi, por jo domosdoshmërisht 
historikun paraprak të të gjithë stack-ut tek i njëjti ekspert, veçanërisht kur ekipi përfshin 
edhe tre Senior .NET.
Kërkesa: 
• Të largohen si kushte të veçanta eliminuese kërkesat për histori individuale në 
kombinimin Flutter/Dart, C#, ASP.NET Core, REST API dhe projekt me GIS/harta ose 
integrime komplekse API.
• Të mbetet minimum tre (3) vite përvojë relevante në zhvillim, avancim dhe/ose 
mirëmbajtje të aplikacioneve mobile/cross-platform.

Pretendimi 6 - Software Support Analyst: aktivitetet tipike të rolit si kritere 
historike
Gjendja e kriterit / faktit: Krahas minimum dy (2) viteve përvojë në mbështetje teknike, 
kërkohen përvojë/njohuri në klasifikim incidentesh, komunikim me përdorues, teknologji 
web/databaza, sistem tiketimi dhe SQL queries.
Arsyetimi i PBC-së: Këto janë aktivitete tipike të rolit dhe mund të verifikohen përmes 
përvojës së përgjithshme relevante. Shndërrimi i secilit aktivitet në kërkesë historike të 
veçantë mund të krijojë eliminim formal të ekspertëve që realisht kanë përvojë të 
mjaftueshme. PBC nuk konteston praninë fizike 3 ditë në javë si kusht ekzekutimi.
Kërkesa: 
• Të largohen si kushte të veçanta eliminuese historiku për klasifikim incidentesh, sisteme 
tiketimi, teknologji web/databaza dhe SQL queries.
• Të mbetet minimum dy (2) vite përvojë relevante në mbështetje teknike dhe/ose 
funksionale të sistemeve softuerike.
• Prania fizike 3 ditë në javë të mbetet kusht ekzekutimi.



Pretendimi 7 - Kufiri real i mirëmbajtjes evolutive nuk është i matshëm
Gjendja e kriterit / faktit: Sipas pikës 2.4.1 dhe sqarimeve, parashihen maksimum pesë (5) 
kërkesa evolutive në muaj për ekosistemin. Megjithatë, kuota nuk përbën kufi fiks prej 
200 orësh: një kërkesë mbi 40 orë mund të konsiderohet ekuivalente me dy ose më shumë 
kërkesa.
Arsyetimi i PBC-së: Dosja nuk përcakton kufirin maksimal absolut mujor në orë, ditë 
pune ose resurse. Në rast mospajtimi për vlerësimin, formula e “mirëkuptimit” nuk është 
mekanizëm objektiv. Kjo lejon kalkulime të ndryshme të çmimit për të njëjtën kontratë 
dhe transferon rrezik të pakvantifikuar tek OE.
Kërkesa: 
• Të përcaktohet kufiri maksimal mujor në njësi të matshme.
• Të përcaktohet metodologjia për kërkesat mbi 40 orë dhe mekanizmi detyrues për 
mospajtim.
• Të përcaktohet cilat integrime/përshtatje hyjnë në kuotë dhe cilat janë jashtë 
fushëveprimit.

Pretendimi 8 - Mirëmbajtja e detyrueshme kundrejt migrimeve madhore dhe 
punëve jashtë fushëveprimit
Gjendja e kriterit / faktit: AKK ka sqaruar se korrigjimet, updates, security patches, 
përditësimi i bibliotekave të pasigurta/jashtë mbështetjes dhe përshtatja e kodit pas 
patches përfshihen në mirëmbajtje, ndërsa ndryshimet substanciale të arkitekturës, 
teknologjive bazë dhe sistemet e reja janë jashtë fushëveprimit.
Arsyetimi i PBC-së: Për migrimet madhore kriteri mbetet “ndikimi real”, pa kritere të 
matshme dhe pa procedurë të detyrueshme për rastet kufitare. Në kontratë me çmim fiks 
kjo është çështje materiale e dimensionimit dhe rrezikut.
Kërkesa: 
• Të definohen kriteret objektive që ndajnë mirëmbajtjen/përditësimin nga migrimi 
madhor ose ndryshimi jashtë fushëveprimit.
• Të përcaktohet procedura teknike dhe kontraktuale për klasifikimin e rasteve kufitare 
dhe punëve jashtë çmimit fiks.

Pretendimi 9 - Gjendja fillestare teknike dhe defektet e trashëguara
Gjendja e kriterit / faktit: AKK ka sqaruar se kodi burimor, modelet e databazave, 
diagramet e detajuara dhe dokumentacioni i plotë teknik do t’i jepen vetëm operatorit të 
përzgjedhur pas nënshkrimit të kontratës dhe NDA-së.
Arsyetimi i PBC-së: Kur OE merr përsipër mirëmbajtjen e 16 sistemeve me SLA, uptime 
dhe detyrime korrigjimi, duhet mekanizëm formal “technical baseline” që ndan defektet e 
trashëguara, borxhin teknik dhe kufizimet ekzistuese nga përgjegjësitë e OE-së së ri. Pa 
afat, proces dhe efekt juridik të baseline-it, OE mund të mbajë përgjegjësi për gjendje që 
nuk ka mundur ta inspektojë para ofertimit.
Kërkesa: 
• Të përcaktohet periudhë dhe procedurë formale e baseline-it teknik.
• Defektet e trashëguara, kufizimet dhe borxhi teknik të evidentohen me procesverbal dhe 
të mos atribuohen automatikisht si mospërmbushje e OE-së së ri.
• Të publikohen para ofertimit të dhëna jo-sensitive minimale për dimensionim realist.

Pretendimi 10 - Kriteret dhe afati për aprovimin e raporteve mujore
Gjendja e kriterit / faktit: Sipas sqarimeve, raporti mujor dorëzohet brenda pesë (5) ditëve 
pune pas muajit dhe miratimi i tij është kusht për faturim. AKK nuk ka përcaktuar afat 
maksimal për verifikimin dhe aprovimin/refuzimin, por vetëm “sa më shpejt”, varësisht 



vëllimit dhe kompleksitetit.
Arsyetimi i PBC-së: Kur aprovimi kushtëzon faturimin dhe pagesën, mungesa e afatit 
maksimal dhe kritereve të pranimit krijon pasiguri financiare dhe diskrecion të pakufizuar 
mbi momentin e procedimit të faturës.
Kërkesa: 
• Të përcaktohet afat maksimal objektiv për aprovimin/refuzimin e arsyetuar.
• Të përcaktohen kriteret minimale të pranimit dhe efekti i heshtjes/mosveprimit.
• Vonesa për shkaqe që nuk varen nga OE të mos prodhojë pasoja negative ndaj OE-së.

Pretendimi 11 - Informacionet teknike minimale për dimensionimin e ofertës
Gjendja e kriterit / faktit: AKK ka vlerësuar se informacionet e publikuara janë të 
mjaftueshme dhe se informacionet sensitive do t’i jepen vetëm operatorit të përzgjedhur 
pas kontratës/NDA-së.
Arsyetimi i PBC-së: PBC nuk kërkon publikimin e informatave që cenojnë sigurinë. 
Kontestohet mosdhënia e të dhënave agregate jo-sensitive që ndikojnë në dimensionim: 
volume orientuese, numër/lloj integrimesh, versionet kryesore, varësitë dhe ngarkesa 
operative. Pa këtë minimum, operatorët nuk formojnë ofertat mbi të njëjtën bazë.
Kërkesa: 
• Të publikohen/strukturohen qartë të dhënat jo-sensitive që ndikojnë në dimensionimin e 
punës dhe çmimit.
• Për informacionin që mbahet sekret për siguri, të përcaktohet qartë se cilat 
detyrime/rreziqe nuk mund t’i ngarkohen OE-së pa iu dhënë paraprakisht informacioni 
përkatës.

V. ÇËSHTJE SHTESË TË PAHARMONIZUARA
1. Ekspertët e jashtëm dhe dëshmimi i përvojës
AKK ka konfirmuar se përvoja e ekspertëve mund të jetë fituar në kompani ose 
institucione të tjera dhe mund të dëshmohet me CV dhe referenca relevante. Megjithatë, 
për angazhimin e profesionistëve të jashtëm përgjigjja mbetet e përgjithshme. Për të 
shmangur eliminimin formal, duhet të konfirmohet qartë se disponueshmëria mund të 
dëshmohet me parakontratë/marrëveshje angazhimi ose dokument tjetër të lejuar, ndërsa 
përvoja historike dëshmohet nga burimi ku është fituar.

2. Kohëzgjatja e kontratës dhe ARIS Mobile
AKK ka konfirmuar se kontrata zgjat 24 muaj dhe se referenca “projekt trevjeçar” është 
lëshim teknik. Lista financiare parashikon 24 muaj për 15 sistemet dhe 18 muaj për ARIS 
Mobile, ndërsa sqarimet përcaktojnë fillimin e mirëmbajtjes së ARIS Mobile më 
01.06.2027 pas përfundimit të mirëmbajtjes ekzistuese më 28.05.2027. Këto elemente 
duhet të harmonizohen formalisht në dokumentet operative të tenderit.

VI. PRAKTIKA RELEVANTE E OSHP-së
PBC i referohet praktikës së fundit të OSHP-së si material krahasues për standardin e 
qartësisë, matshmërisë dhe proporcionalitetit në kontrata të mirëmbajtjes/zhvillimit të 
sistemeve softuerike:
• Lënda 645/26;
• Lënda 692/26;



• Lënda 744/26;
Këto materiale janë relevante jo për të zëvendësuar analizën konkrete të kësaj lënde, por 
për të treguar se në kontratat me çmim të formuar paraprakisht, vëllimi i punës, kufijtë e 
avancimeve/zhvillimeve, kriteret e pranimit dhe përgjegjësitë duhet të jenë të 
dimensionueshme dhe të qarta. OSHP duhet të vlerësojë secilin pretendim të kësaj ankese 
mbi faktet konkrete të aktivitetit SIKTK.

VII. SHKELJET QË KËRKOHET TË KONSTATOHEN
Nga dokumentet e aktivitetit dhe mosveprimi mbi Kërkesën për Rishqyrtim, PBC kërkon 
që OSHP të vlerësojë shkeljen e neneve 7, 27, 28, 51, 69 dhe 108/A të LPP-së, si dhe 
neneve 24.5, 24.7, 25.5, 25.6 dhe 59-63 të RRPP-së, në veçanti nenet 61.3 dhe 63.2.
Shkelja procedurale nuk e konsumon shqyrtimin material. Përkundrazi, për shkak se AKK 
nuk ka nxjerrë vendim të arsyetuar mbi secilin pretendim, OSHP duhet të shqyrtojë edhe 
pretendimet materiale të ruajtura në këtë ankesë dhe të sigurojë që aktiviteti të mos 
vazhdojë mbi dokumentacion të paqartë, joproporcional ose të paharmonizuar.

VIII. KËRKESA PËRFUNDIMTARE DREJTUAR OSHP-së
1. Ta aprovojë ankesën e PBC SH.P.K. si të bazuar, në pjesën procedurale dhe në ato 
pretendime materiale që pas shqyrtimit konstatohen të bazuara.
2. Të konstatojë se AKK nuk ka nxjerrë dhe publikuar vendim të arsyetuar mbi Kërkesën 
për Rishqyrtim të datës 23.10.2026 brenda afatit të zbatueshëm.
3. Të konstatojë se njoftimi për shtyrjen e afatit të hapjes së ofertave nuk përbën, pa 
elementet e kërkuara nga neni 61.3, zëvendësim të vendimit ose njoftim të qartë për 
zgjatje të afatit të vendimmarrjes.
4. Të konstatojë se publikimi i B54 dhe dokumenteve të korrigjuara nuk e zëvendëson 
detyrimin për vendim të arsyetuar për secilin pretendim dhe nuk e bën pa objekt 
pretendimin që materialisht mbetet i pazgjidhur.
5. Të anulojë/korrigjojë pjesët përkatëse të dokumentacionit ku kriteret e stafit janë më 
kufizuese se sa është objektivisht e nevojshme dhe proporcionale, sipas Pretendimeve 1-6.
6. Të urdhërojë përcaktimin e kufijve maksimalë dhe metodologjive të matshme për 
mirëmbajtjen evolutive, migrimet madhore dhe kërkesat jashtë fushëveprimit, sipas 
Pretendimeve 7-8.
7. Të urdhërojë procedurë formale të baseline-it teknik dhe ndarjen e defekteve të 
trashëguara nga përgjegjësitë e OE-së së ri, sipas Pretendimit 9.
8. Të urdhërojë afat maksimal dhe kritere objektive për aprovimin/refuzimin e raporteve 
mujore që kushtëzojnë faturimin, sipas Pretendimit 10.
9. Të urdhërojë publikimin/strukturimin e të dhënave teknike jo-sensitive minimale për 
dimensionimin e ofertës dhe ndarjen e tyre nga informacionet sensitive të sigurisë, sipas 
Pretendimit 11.
10. Të sqarojë dokumentet e pranueshme për ekspertët e jashtëm dhe të harmonizojë 
kohëzgjatjen e kontratës/ARIS Mobile në të gjitha dokumentet operative.
11. Pas çdo korrigjimi material, të urdhërojë publikimin e një versioni të vetëm, të plotë 
dhe të harmonizuar të Dosjes së Tenderit dhe zgjatjen adekuate të afatit për dorëzim të 
ofertave.
12. Aktiviteti i prokurimit të mbetet i pezulluar deri në përfundimin e procedurës së 
shqyrtimit dhe zbatimin e masave korrigjuese të urdhëruara.

9. Dëmet materiale



Përshkruaj mënyrën se si shkelja e supozuar i ka shkaktuar ose kërcënohet t’i shkaktojë dëme 
materiale parashtruesit të ankesës, në rast se përfshini pretendime për kompensim.

Dëmet materiale dhe jomateriale do të përcaktohen pas një ekspertize financiare.

10.  Lista e dokumenteve (dëshmive) të bashkangjitura
Nëse aplikohet, bashkëngjitni Ankesës dokumentet e renditura më poshtë:  

a) një kopje të publikimit të “Njoftimit për Kontratë” apo “Njoftimit për Konkurs të 
Projektimit.

b) një kopje të publikimit për “Njoftimin e Dhënies së Kontratës” apo “Njoftimin për 
Rezultatet e Konkursit të Projektimit” apo “Njoftimit për Anulim”. 

c) një kopje të letrës së eliminimit të tenderuesit/kandidatit/ letrës se tenderuesit  të 
pasuksesshëm/ letrës për mos para-kualifikim.

d) një kopje të procesverbalit të hapjes publike të tenderëve,  nëse aplikohet, 
e) bashkëngjit një kopje te vendimit te miratuar nga AK gjate kontekstit paraprak te 

zgjidhjes se mosmarrëveshjeve ne përputhje me nenin 108A te LPP-se,
f) Dëshminë e pagesës së tarifës së  ankimit në përputhje me nenin 118 të LPP-se, dhe
g) të gjitha korrespondencat e juaja me autoritetin kontraktues duke përfshirë e-mailat 

si dhe çdo informatë të shkruar që ka të bëjë me këtë aktivitet prokurimi, si dhe me 
secilin pretendim të paraqitur në ankesë.

***Sipas Nenit 111.2 të LPP, Parashtruesi i ankesës, origjinalin e ankesës do t’ia dorëzojë OSHP-së dhe 
njëkohësisht një kopje  do t’ia dërgojë në mënyrën më të shpejtë të mundshme Autoritetit Kontraktues.


